
Transkription von Stadtbucheintrag HDL 1383f
Ort, Datierung: Haldensleben, um 1383
Signatur: Stadtarchiv Haldensleben, Repertorium 9, Stb. III; 95v

[95v]

vor ene mark vo(n) hans / morders weghe(n) vnder pu(n)/de / ' Tyle(n) ploytze sin ghewolde/ghet
driddehalf mar(c) ? vor / dretteyn scilli(n)ge vnder ha(n)=/se pvnde / Hans pu(n)t het dar ene(n)
vre=/de ou(er) nome(n) dat he vinme / de pe(n)ni(n)ge nene nade mer / derf v(m)me liden de eme
he(n)=/ni(n)g vo(n) angere(n) vn(de) tile / ploytz aue wurue(n) hebbe(n) / " Bode tymb(er)ma(n) het
oppe / late(n) he(n)neke(n) arnt se dat / hus dar he inne wont alse / he et hadde / " Vricke kiritz het
oppelate(n) / ludeke(n) gh(er)m(er)sleue(n) de(n) hof / de de tilen mouche(n) hadde / wesen half
vn(de) scal dar / half bur recht af d¥n /' Heyne berudes het ghe / gheue(n) zacharie(n) siner
hus=/vrowe(n) vn(de) de(n) erue(n) de von // en beyde(n) kome(n) moghen / al dat he het vn(de)
vmber / wi(n)t sulue(n) wel hes woldich / sin /' ludeke gherm(er)sl(eu)e het gheue(n) / alheyde siner
husvrowe(n) vn(de) / de(n) erue(n) de vo(n) en beyde(n) kome(n) / moghe(n) al dat he het vnde /
vmb(er) wint sulue(n) wel hes / woldich sin /' Hans hoge(re)s wif het oppela=/te(n) tyle(n)
brydenvelde ere(n) hof / alse se en hadde / " De voghet vn(de) de sculte hebbe(n) / dar ene(n) vrede
ou(er) nome(n) dat / he(n)nig rone hadde sik tu toghe(n) / ludema(n) stindels herwede / va(de) is
vellich dar ane worde(n) /' ludema(n) eylart het oppelaten / h(er)me(n) vrsl(eu)e ene(n) gharde(n) vor
/ de(n) meybursche(n) dore alse he en / hadde vor dry mark vn(de) wan / ludema(n) also stadaftich
wert / so mach he de(n) gharde(n) wedder / losen v(m)me dry mark /

' Absatz

